
























ამ ბანკნოტზე გამოსახულია პიროვნება, რომელმაც 
საქართველოში ისტორიის სამეცნიერო სკოლა 

ჩამოაყალიბა.  მის უკან ჩანს მის მიერ დაფუძნებული 
ცოდნის ტაძარი, რომელიც ქართული სახელმწიფოს 

აღდგენის წელს გაიხსნა. თუ ბანკნოტს გადააბრუნებთ, 
თვალს მოგჭრით წითელი  ფერი, რომელიც მეთევზეს 
მოსავს, მის გვერდით კი სოფლური შრომის სურათი 

გაცოცხლდება. ორივე ნახატი თვითნასწავლ მხატვარს 
ეკუთვნის.



დამალული ბანკნოტები



ამ ბანკნოტზე გამოსახულია პიროვნება, რომელიც კალმით 
ებრძოდა მტერს და იღწვოდა ქართველ ხალხში ეროვნული 

თვითშეგნების ამაღლებისთვის. მის გვერდით პატარა 
ფრთოსანია და ლექსი, რომელიც ამ ფრთოსანს  

უკავშირდება. თუ ბანკნოტს გადააბრუნებთ, დაინახავთ 
მხატვრის მიერ კუბიზმის  ელემენტებით შექმნილ ტილოს, 

რომელიც თავის მშობლიურ მხარეს მიუძღვნა. 
საქართველოს ამ კუთხეში დაიბადა ამავე ბანკნოტზე  

გამოსახული პიროვნებაც.



დამალული ბანკნოტები



ამ ბანკნოტზე გამოსახულია პიროვნება, რომელმაც კალამი 
ხმალზე მძლავრ იარაღად აქცია და მნიშვნელოვანი 

წვლილი შეიტანა სამოქალაქო საზოგადოების 
ჩამოყალიბებაში, წერა-კითხვის გავრცელებასა და 

საქართველოში პირველი ბანკის დაარსებაში. მის გვერდით 
გამოსახულია მის მიერვე დაარსებული ბეჭდური სიტყვის 

სახლი. თუ ბანკნოტს გადააბრუნებთ, დაინახავთ მდინარის 
პირას გაშლილ ქალაქს და მის დამაარსებელ მეფეს.



დამალული ბანკნოტები



ამ ბანკნოტზე გამოსახულია პიროვნება, რომელსაც 
ქართველები „მეფეთ-მეფეს“ უწოდებდნენ და მის დროს 

საქართველო კავკასიის უძლიერეს სახელმწიფოდ იქცა. აქვე 
დაინახავთ ამ პიროვნებასთან დაკავშირებულ კლდეში 
ნაკვეთ ქალაქს, რომელშიც 600-ზე მეტი სათავსოა და 

რომელიც იმ დროს მნიშვნელოვან პოლიტიკურ, კულტურულ 
და რელიგიურ ცენტრად იქცა. თუ ბანკნოტს გადააბრუნებთ, 

დაინახავთ ოქროს ხანის ხელნაწერს და ცის მნათობთა 
რუკაზე მშვილდით შეიარაღებულ ფიგურას.



დამალული ბანკნოტები



ამ ბანკნოტზე გამოსახულია პიროვნება, რომლის ქმნილებამ 
საუკუნეებს გაუძლო და არა მხოლოდ საქართველოს, არამედ 

მსოფლიოს საგანძურს წარმოადგენს. იქვე ვხვდებით ამ 
ქმნილების გმირს, რომელიც თავის სატრფოს სწერს 

წერილს. თუ ბანკნოტს გადააბრუნებთ, დაინახავთ 
მავრიტანული სტილის შენობას, რომელიც მუსიკისა და 

ცეკვის ტაძრად იქცა. აქვე დაინახავთ ნოტებს - ეს მუსიკა  
შექმნილია ამ შენობასთან დაკავშირებული კომპოზიტორის  
ნაწარმოებების მიხედვით, ტექსტი კი, რომელიც ამ მუსიკას 

მიჰყვება, თავისუფლებას ეძღვნება.



დამალული ბანკნოტები



ამ ბანკნოტზე გამოსახულია მამაცი პიროვნება, რომელიც  
საბჭოთა რეჟიმს არ შეურიგდა - მისი შეფიცულთა რაზმი  
პარტიზანული ბრძოლებითა და აჯანყებებით ებრძოდა  
მტერს. საბოლოოდ კი უცხო მიწაზე მოუწია სიცოცხლის  
დასრულება. თუ ბანკნოტს გადააბრუნებთ, დაინახავთ 
ზღვისპირა ქალაქის ხედს, რომელიც ძველ ბერძნულ 

წყაროებში დიოსკურიად იხსენიება. ქალაქის სახელს ორ 
ენაზე წაიკითხავთ.



დამალული ბანკნოტები



პასუხი: 5 ლარი

წინა მხარეს გამოსახულია ქართველი 
მეცნიერი და საზოგადო მოღვაწე - ივანე 
ჯავახიშვილი და მის  მიერ დაარსებული 
თბილისის სახელმწიფო უნივერსიტეტის 
შენობა. 

უკანა მხარეს კი - ქართველი მხატვრის ნიკო 
ფიროსმანის ნახატები „კალო“ და „მეთევზე 
წითელ პერანგში“.



დამალული ბანკნოტები



პასუხი: 10 ლარი

წინა მხარეს გამოსახულია ქართველი პოეტი 
და საზოგადო მოღვაწე - აკაკი წერეთელი, 
ნაწყვეტი მისივე ლექსიდან „გაზაფხული“, 
აყვავებული რტო და მერცხალი. 

უკანა მხარეს კი - ქართველი მხატვრის დავით 
კაკაბაძის ტილო - „იმერეთი - დედაჩემი“



დამალული ბანკნოტები



პასუხი: 20 ლარი

წინა მხარეს გამოსახულია ქართველი მწერალი 
და საზოგადო მოღვაწე - ილია ჭავჭავაძე, გაზეთ 
„ივერიას“ გამომცემლობა.

უკანა მხარეს კი - ძველი თბილისის პანორამა, 
ქართველი მეფის ვახტანგ გორგასლის 
ქანდაკება.



დამალული ბანკნოტები



პასუხი: 50 ლარი 

წინა მხარეს გამოსახულია მეფე თამარი, 
სამონასტრო კომპლექსი ვარძია.

უკანა მხარეს კი - XII საუკუნის ხელნაწერთა 
კრებულიდან ზოდიაქოს - მშვილდოსნის 
მინიატურა და ხელნაწერი.



დამალული ბანკნოტები



პასუხი: 100 ლარი 

წინა მხარეს გამოსახულია ქართველი პოეტი - 
შოთა რუსთაველი, ილუსტრაცია 
„ვეფხისტყაოსნიდან“ (ნესტან-დარეჯანი).

უკანა მხარეს კი - თბილისის ზაქარია 
ფალიაშვილის სახელობის ოპერისა და 
ბალეტის სახელმწიფო თეატრი, ნოტები 
საქართველოს ჰიმნიდან.



დამალული ბანკნოტები



წინა მხარეს გამოსახულია საქართველოს 
ეროვნული გმირი - ქაქუცა ჩოლოყაშვილი.

უკანა მხარეს კი - სოხუმის ხედი ქართული და 
აფხაზურენოვანი წარწერით „სოხუმი 
აფხაზეთი“.

პასუხი: 200 ლარი



დამალული ბანკნოტები


